Dukshmëria dhe promovimi i marrëdhënieve me rrjetin e bizneseve partnere

Shpërndarja e informacionit dhe komunikimi i rezultateve të bashkëpunimit me bizneset janë instrumente të dobishëm për të siguruar qëndrueshmëri dhe zgjerim të rrjetit të bizneseve. Është e rëndësishme që ju të dakordoni me partnerin tuaj në biznes sesi do të realizoni dukshmërinë e marrëdhënies suaj përmes shpërndarjes së informacionit dhe komunikimit të aktiviteteve dhe rezultateve konkrete.

Për të arritur sa më shumë njerëz, është e rëndësishme që të përshtatet mesazhi me audiencat e synuara dhe mediumin e komunikimit që do të përdoret. Ka shumë mënyra dhe mediume për të promovuar bashkëpunimin. Ju duhet të jeni kreativ dhe të përkushtuar si edhe të mësoni nga shembujt e projekteve apo përvojave të tjera të institucionit tuaj e më gjerë.
Figura: Mediumet e komunikimit për promovimin e marrëdhënies me bizneset
Takime
Media
Publikime
Rrjetet sociale online
Broshura/Fletëpalosje Libra, Manuale, Raporte, Studime
Materiale të branduara: çanta, bluza, USB, blloqe
Faqja zyrtare e shkollës; faqja zyrtare e biznesit; Youtube; podcast, video, apps, rrjete sociale online
Televizioni Radio Gazeta
Portalet Online
Takimet AFP-Biznes Aktivitete të përbashkëta, Ditët e hapura, Panair pune në shkollë, Trajnime/Praktika


Gjithashtu, bizneset partnere kanë disa pritshmëri sa i takon dukshmërisë, sidomos në rastin e sponsorizimit:

· Logoja e kompanisë në faqen e internetit të shkollës, me një link me faqen e internetit të kompanisë ose me mediat sociale;
· Diferencimi i sponsorëve sipas nivelit të sponsorizimit (p.sh Partneri i Artë, i Argjendtë, etj.);
· Logoja e kompanisë në kanalet e mediave sociale të shkollës (Facebook, Instagram, LinkedIn);
· Ndarja e statusit, linqeve me të tjerët, promovimi i markës.
· Historia e sponsorizimit (prodhuar nga specialistët e komunikimit ose nga kompania dhe e postuar në faqen e internetit të shkollës dhe / ose kanalet e mediave sociale).
· Hapësirë e posaçme për të vendosur lloje të ndryshme të banderolës së kompanisë (roll- up, banner);
· Vënia e emrit të kompanisë një klase ose një laboratori;
· Aktivitetet publike të organizuara nga shkolla - dhe më e rëndësishmja, me praninë e mediave:
· Të ftohet stafi / klientët e rëndësishëm në aktivitete të rëndësishme;
· T’i jepet mundësia për të folur në emër të kompanisë para audiencës;
· Të përmendet kontributi i kompanisë para audiencës.
· Aktivitetet publike me praninë e përfaqësuesve të rëndësishëm të biznesit dhe të politikëbërësve
· Të ulen në krah të një partneri të mundshëm biznesi;
· Të qëndrojnë në këmbë/ ulen pranë një figurë të rëndësishme (për të siguruar vizibilitet në media);
· Të mbajnë fjalim në aktivitet.
· Kompanitë organizojnë aktivitetet e tyre në mjediset e shkollës (p.sh prezantimin e produkteve të reja, aktivitetet sportive, pritjet);
· Partner zyrtar institucional për vitin / për ngjarje të veçanta kombëtare ku merr pjesë shkolla;
· Përmendja në buletinet periodike, duke përfshirë logon, linkun në internet;
· Prania e logos në Katalogun Vjetor të institucionit;
· Prania e logos në dosje, materiale promocionale, çanta;
· Nxënësit e TI-së mund të sigurojnë mirëmbajtjen e faqes së internetit të kompanisë;
· Prodhimi i logos në materiale të ndryshme.

